
作者：朱椿 (明朝)　明朝

本作品收錄於《列朝詩集/乾下》

武皇稱汲黯，近古社稷臣。

卓乎天地間，百世有餘芬。

宋公廊廟姿，志慮殊精純。

由來慕前烈，願學在斯人。

雖處江湖遠，擬欲踐臣鄰。

茍非堯舜道，肯向黼扆陳。

嘗笑賈太傅，前席對鬼神。

著述累萬言，所言皆歸仁。

為君觀此書，四海屬經綸。

為臣觀此書，有術能致君。

聖賢友多聞，我亦忝嘉賓。

持此以贈我，讀之至夜分。

撫卷再三嘆，良可騑《典》、《墳》。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

